
RELACIÓN DE ACORDOS APROBADOS POLA DEPUTACIÓN PROVINCIAL NA 
SESIÓN PLENARIA ORDINARIA DO 28 DE FEBREIRO DE 2025. 

* Declaración Insitucional da Deputación da Coruña co gallo do 8M, DÍA 
INTERNACIONAL DAS MULLERES 

Información e actas 

1. Aprobación da acta da sesión anterior, número 1/2025 do 31 de xaneiro de 2025. 

2. Dación de conta das Resolucións da Presidencia desde o 25 de xaneiro de 2025 ata o 
21 de febreiro de 2025. 

Comisión de Contratación, Patrimonio e Equipamentos 

3. Dación de conta da Resolución da Presidencia número 6745 do 15 de febreiro de 2025 
pola que se aproba o Plan Anual de Contratación para o ano 2025. 

4. Aprobación da rectificación anual do Inventario da Deputación Provincial da Coruña a 
31 de decembro de 2024. 

Comisión de Plans Provinciais e Asistencia a Municipios 

5. Aprobación do proxecto modificado do investimento denominado "Reforma do espazo 
de coworking dentro do edificio administrativo do Lagar", do Concello da Pobra do 
Caramiñal incluído na segunda e derradeira fase do Plan provincial de cooperación ás 
obras e servizos de competencia municipal (Plan único de concellos) POS+ Adicional 
2/2024 co código 2024.2102.0575.0 levantamento da condición á que quedou sometido e 
aprobación definitiva deste investimento 

6. Aprobación do proxecto modificado do investimento denominado "Mellora de 
pavimentos e servizos na Avenida de Galicia. Fase IV", do Concello das Pontes de 
García Rodríguez, incluído na segunda e derradeira fase do Plan provincial de 
cooperación ás obras e servizos de competencia municipal (Plan único de concellos) 
POS+ Adicional 2/2021, co código 2021.2102.0629.0 

7. Aprobación do proxecto modificado do investimento denominado "Parque infantil de 
Bemantes, Miño", do Concello de Miño incluído na segunda e derradeira fase do Plan 
provincial de cooperación ás obras e servizos de competencia municipal (Plan único de 
concellos) POS+Adicional 2/2024 co código 2024.2102.0554.0, levantamento da 
condición á que quedou sometido e aprobación definitiva deste investimento 

Comisión de Facenda, Especial de Contas, Recursos Humanos e Avance Dixital 

8. Aprobación da toma de coñecemento da información do período medio de pago a 
provedores (PMP) e da relación detallada das facturas pagadas pola Deputación 
provincial e polo Consorcio Provincial Contraincendios e Salvamento da Coruña, 
correspondente a novembro de 2024. 

9. Aprobación da toma de coñecemento da información do período medio de pago a 
provedores (PMP) e da relación detallada das facturas pagadas pola Deputación 
provincial e polo Consorcio Provincial Contraincendios e Salvamento da Coruña, 
correspondente a decembro de 2024. 

10. Aprobación da aceptación da delegación de competenecias do Concello de 
Coristanco en materia de recadación da Taxa pola entrada de vehículos. 

11. Dación de conta da resolución de presidencia número 53626/2024, relativa ao persoal 
eventual. 

12. Aprobación da toma de coñecemento da información do período medio de pago a 
provedores (PMP) e da relación detallada das facturas pagadas pola Deputación 
provincial e polo Consorcio Provincial Contraincendios e Salvamento da Coruña, 
correspondente a xaneiro de 2025. 

13. Dación de conta do informe sobre o estado da tramitación das facturas da Deputación 
Provincial e da remisión ao Ministerio de Facenda e Función Pública dos informes de 
Morosidade da Entidade e do seu ente dependente (Consorcio Provincial 
Contraincendios e Salvamento da Coruña) correspondente ao cuarto trimestre de 2024. 

14. Dación de conta do informe do estado de execución dos investimentos 
financeiramente sustentables aprobados nos exercicios 2014 a 2024. 

15. Dación de conta da remisión do Orzamento do exercicio 2025 da Deputación e o seu 
ente dependente á Administración do Estado. 

16. Dación de conta do expediente de modificación de créditos 1/2025 de incorporación 
de remanentes, de aprobación pola Presidencia. 

17. Dación de conta da liquidación do orzamento da Deputación Provincial do exercicio 
2024. 

18. Aprobación inicial do expediente de modificación de créditos 1/2025 de aprobación 
polo Pleno. 

19. Dación de conta do Plan Orzamentario a medio prazo 2026-2028. 

20. Dación de conta da resolución de presidencia número 4234/2025, relativa ao persoal 
eventual. 

Comisión de Industria, Emprego, Política Demográfica e Medio Ambiente 

21. Aprobación da formalización dun convenio administrativo de colaboración co concello 
de Ferrol, para a encomenda de xestión da realización do proxecto de acondicionamento 
das Baterías de Costa de Ferrolterra: Batería de Monte Ventoso. 

Comisión de Infraestruturas Viarias e Obras Provinciais 

22. Aprobación dos proxectos de obras de conservación de Vías Provinciais. Plan de 
Acondicionamento - Conservación de Vías Provinciais 2025 

ACTUACIÓN DE CONTROL: 
 
MOCIÓNS 

1.Moción PP sobre as obrigas de rexistro documental e información das persoas físicas 
que exerzan hospedaxe 

Declaración Insitucional da Deputación da Coruña co gallo do 8M, DÍA 
INTERNACIONAL DAS MULLERES  

A igualdade de xénero non é só un dereito fundamental, senón que é un dos piares 
básicos para conseguir un mundo pacífico, próspero e sostíbel. Nas últimas décadas 
téñense conseguido avances importes mais o mundo está lonxe de alcanzar a igualdade 
en 2030 tal e como recollen os obxectivos de desenvolvemento sostíbel das Nacións 
Unidas. 

Avanzar en igualdade de xénero é fundamental para crear unha sociedade saudábel en 
todos os ámbitos, desde a redución da pobreza até a promoción da saúde, a educación 
ou o benestar. 

O lema elixido neste 2025 , e ao que nos unimos na Deputación, por Nacións Unidas para 
este ano é " para todas as mulleres e as nenas: Dereitos. Igualdade. Empoderamento.  

Desde a Deputación queremos aproveitar esa data para seguir reivindicando melloras 
nas condicións laborais das mulleres, nomeadamente nas mulleres que se dedican ó 
traballo dos coidados, e dentro deste colectivo queremos visibilizar o traballo das 
mulleres migrantes, que son, hoxe en día, a maioría das coidadoras dos nosos maiores e 
menores.  

Os datos do observatorio contra o racismo e a xenofobia son moi contundentes e indican 
que o 30% teñen contratos a tempo parcial, que o 12% teñen contratos verbais, que a 
fenda salarial por nacionalidade chega ao 37% e que a taxa de desemprego de mulleres 
inmigrantes a respecto do homes chega ao 60%. 

Non debemos esquecer tampouco que as mulleres migrantes están expostas a 
violacións, situacións de maltrato e incluso escravitude, e cando chegan á sociedade 
europea enfróntanse tamén a prexuízos que agudizan a súa situación de vulnerabilidade.  

O feminismo é unha necesidade para responder ao rearme do machismo e ao avance 
das posicións máis reaccionarias e mesmo fascistas ao longo do planeta. Hai xa máis de 
cen anos que o 8 de marzo comezou a recoñecerse e consolidarse como unha data 
internacional de reivindicación e loita pola igualdade de dereitos das mulleres e a forma 
de honrala é impulsar avances concretos para que os dereitos lexislados sexan dereitos 
reais. Na última década, a forza do feminismo fixo que se produciran cambios lexislativos 
e un proceso de toma de conciencia colectiva que nos fixo avanzar posicións.  

Mais hoxe, vemos con preocupación o avance de posicións e medidas abertamente 
retrógradas no ámbito social ou institucional, con consecuencias que agravan a 
desigualdade e mesmo cuestionan a existencia da violencia machista que ameaza as 
nosas vidas. Hoxe, vemos con preocupación novos mecanismos de compra-venda e 
alienación dos nosos corpos e das nosas vidas, o fortalecemento da manosfera ou as 
consecuencias para as mulleres da concatenación de crises. 

Así, a fenda salarial continúa, vemos tamén unha sobrerrepresentación das mulleres nos 
tramos de menores ingresos e unha infrapresenza nos de maiores ingresos. Aínda que 
aumentou a poboación feminina ocupada, hai unha terciarización dese aumento e a 
xornada parcial continúa sendo unha característica do emprego feminino. Aínda que a 
fenda salarial en Galicia se reduciu nun 3,6 desde o ano 2018 ao 2022, entre outras 

cousas grazas á continúa subida do salario mínimo interprofesional, vemos unha 
sobrerrepresentación das mulleres nos tramos de menores ingresos e unha infrapresenza 
nos de maiores ingresos. Aínda que aumentou a poboación feminina ocupada, hai unha 
terciarización dese aumento e a xornada parcial continúa sendo unha característica do 
emprego feminino. Todos estes factores fan que permaneza a situación de feminización 
da pobreza e nalgún caso comprobamos un aumento nesa fenda entre homes e mulleres, 
todos estes factores fan que permaneza a situación de feminización da pobreza e nalgún 
caso comprobamos un aumento nesa fenda entre homes e mulleres.  

Para continuar avanzando na eliminación da fenda de xénero no mercado laboral temos 
que traballar para impulsar políticas que favorezan e melloren a integración laboral das 
mulleres e as ocupacións STEM (ciencia, tecnoloxía, enxeñerías e matemáticas), a 
comezar pola sensibilización e a promoción na infancia e xuventude. 

O feito de que haxa innumerábeis dereitos e medidas recollidas no marco lexislativo que 
non se cumpren na vida diaria debe facernos reflexionar sobre a necesidade de que se 
muden e actualicen as ferramentas para os facer efectivos.  

O compromiso da Deputación da Coruña coa igualdade é firme, e abrangue todas ás 
áreas desta institución. Nos últimos anos a aposta tanto no incremento orzamentario 
como nos programas e actividades desta administración así o demostran, tamén a 
aprobación do plan de igualdade ou o regulamento de transversalidade de xénero. 

Somos conscientes que só con políticas transversais, integrais e coordinadas poderemos 
construír esa sociedade en igualdade.  

Por todo isto, a Deputación da Coruña comprométese a impulsar decididamente e de 
forma transversal políticas de igualdade entre mulleres e homes, algunhas delas xa 
recollidas no Plan de Igualdade da Deputación e que se poñerán en marcha nos vindeiros 
meses. 

Seguiremos realizando programas que favorezan e melloren a integración das mulleres 
nas ocupación STEM na liña do xa realizado hai meses no IES Rosalía Mera. 

Realizaremos accións para protexer as persoas menores de idade nos contornas dixitais 
fronte á pornografía e as violencias sexuais. 

Poñeremos en marcha neste ano o programa coeducativo da Deputación da Coruña para 
os vindeiros anos, incrementaremos os programas de educación afectivo-sexual, na liña 
do xa feito na campaña do 25N desde esta institución, baseados no respecto, na 
igualdade e na dignidade. 

E, por último, comprometémonos co impulso das novas medidas recollidas na recente 
renovación do pacto de estado en materia de violencia de xénero. 

1.- Aprobación da acta da sesión anterior, número 1/2025 do 31 de xaneiro de 2025.  

Aprobación da acta da sesión anterior, número 1/2025 do 31 de xaneiro de 2025. 

2.- Dación de conta das Resolucións da Presidencia desde o 25 de xaneiro de 2025 
ata o 21 de febreiro de 2025.  

Dación de conta das Resolucións da Presidencia desde o 15 de xaneiro de 2025 ata o 21 
de febreiro de 2025. 

3.- Dación de conta da Resolución da Presidencia número 6745 do 15 de febreiro de 
2025 pola que se aproba o Plan Anual de Contratación para o ano 2025.  

1º.- Dar conta ao pleno da corporación provincial da aprobación do Plan Anual de 
Contratación para o ano 2025. 

2º.- Publicar o Plan anual de Contratación 2025 no Portal de Transparencia desta 
Deputación e no Boletín Oficial da Provincia. Así mesmo, para os contratos suxeitos a 
regulación harmonizada, realizarase un anuncio de información previa de conformidade 
co establecido no artigo. 134.2 da LCSP en relación co artigo. 28.4. 

4.- Aprobación da rectificación anual do Inventario da Deputación Provincial da 
Coruña a 31 de decembro de 2024.  

A última rectificación do inventario aprobouse por acordo do Pleno da Deputación de 28 
de xuño do 2024, referida ao exercicio 2023. En consecuencia, a rectificación que agora 
se propón abrangue o período de 1 de xaneiro de 2024 a 31 de decembro de 2024. 

 
Xa nos pasados exercicios constatouse a existencia de limitacións administrativas e de 
tratamento da información que viñan lastrando a optimización do proceso de inventario e, 
como consecuencia, o contido da información subministrada. Por tal motivo, durante 2024 
levouse a cabo a implantación da nova ferramenta informática de xestión do patrimonio, 
GPA, a formación do persoal e os traballos de conciliación coa contabilidade -aínda non 
concluídos- pero que nos permite iniciar o exercicio 2025 co novo aplicativo plenamente 
operativo, o que garantirá a trazabilidade de cada operación patrimonial e o seu correcto 
apunte. 

 
O Pleno da Deputación, na súa sesión de 28 de xuño de 2024 aprobou o plan de 
implantación do aplicativo GPA para a xestión do Inventario o que conleva a depuración 
do seu contido. 

 
A día de hoxe atópanse prácticamente actualizados en GPA os epígrafes I ao IV do 
inventario de bens e durante o 2025 prevese actualizar o resto. Estas operacións de 
actualización do aplicativo GPA para acomodalo á realidade patrimonial consisten – en 
síntese- en tomar como punto de partida os datos existentes na contabilidade patrimonial 
e tramitar en GPA as modificacións necesarias cun triple obxectivo: Que o inventario se 
acomode á realidade, que estea conciliado coa contabilidade e que manteña unha liña de 
continuidade co inventario preexistente. 

 
Estas actualizacións de GPA supuxeron no exercicio 2024 tramitar un total de 6056 
baixas, 195 altas e un conxunto de 98 páxinas de reclasificacións, e que poden 
consultarse na documentación anexa que se achega coa presente proposta e que xa non 
se incorporan a este documento por tratarse, na súa maioría, de axustes para aproximar 
o contido do aplicativo á realidade existente. 

 
No presente expediente de rectificación anual tamén figuran enlazados no aplicativo 
Subtel os expedientes administrativos que fundamentan as modificacións propostas, o 
que permite consultar os seus contidos e a súa trazabilidade. 

 
Ademáis das altas, baixas e modificacións que experimentou o inventario ao longo do 
exercicio 2024 e que se reflicten no presente documento de rectificación anual, tamén se 
produciron outras actuacións que non dan lugar a variacións patrimoniais pero que 
cómpre recoller a título meramente informativo para poder facilitar unha visión global: 

Expediente: Concepto: 

2024000017485 
2024000017508 
2024000017545 
2024000034849 
2024000034898 
2024000050766 

 
ACTUALIZACIÓN DE LINDEIROS DE ESTRADAS PROVINCIAIS 

 
2024000004601 DECLARACIÓN DE EFECTOS NON UTILIZABLES DE DIVERSO 

MATERIAL INSERVIBLE DA BIBLIOTECA PROVINCIAL E A SÚA 
ELIMINACIÓN MEDIANTE TRASLADO A PUNTO LIMPO 

 

A continuación relaciónanse as altas, baixas e modificacións experimentadas no 
inventario durante o año 2024 

Altas no inventario: 

Entre a documentación do presente expediente achégase un listado de 12 páxinas 
denominado Altas 2024 GPA  que recolle as altas efectuadas no aplicativo durante o ano 
2024 con obxecto de depurar o seu contido, traballo que terá continuidade no exercicio 
2025, pero que non terían incidencia relevante sobre a situación patrimonial polo que xa 
non se reflicten na presente proposta. As que teñen incidencia sobre o inventario son as 
seguintes: 

Expediente: Concepto: Epígrafe:

RP 7482/2024 Oficinas Provisionais Área Tributaria 4

Convenio 72/2024 Plató Virtual 4

2023000038474 22 Sillas Emilio Romay 7

2023000038474 1 Mesas Emilio Romay 7

2024000011679 30 Sillas Centro Entográfico de Teixe 7

2023000038474 1 Mueble sala Emilio Romay 7

2024000001393 1 Debrozadora Pazo de Mariñán 7

2024000012774 1 ESPECTRODENSITOMETRO DE REIES Rosalía Mera 7

2024000012782 1 Televisión IES Rosalía Mera 7

2024000003766 4 Archivadores Biblioteca Provincial 7

2024000018235 24 Taquillas IES Rosalía Mera 7

PCO.001.2023.00436 1 Recuperador de calor Imprenta provincial 7

2024000022599 1 Taquilla Emilio Romay 7

PCO.001.2024.00612 1 Lavadora Pazo de Mariñán 7

2024000034740 1 Lavaplatos Emilio Romay 7

2024000048266 1 Cilindro eléctrico (maquinaria) IES Rosalía Mera 7

2024000047375 1 Mesa ping pong exterior IES Rosalía Mera 7

2024000048218 1 Porterías futbol sala       IES Rosalía Mera 7

2024000047020 1 Mesa ping pong interior IES Rosalía Mera 7

2024000045094 1 Frigorífico Emilio Romay 7

Baixas no inventario: 

Entre a documentación do presente expediente achégase un listado de 399 páxinas 
denominado Bajas 2024 GPA  que recolle as baixas efectuadas no aplicativo durante o 
ano 2024 con obxecto de depurar o seu contido, traballo que terá continuidade no 
exercicio 2025, pero que non terían incidencia relevante sobre a situación patrimonial 
polo que xa non se reflicten na presente proposta. As que consideramos que teñen 
incidencia sobre o inventario son as seguintes: 

Expediente: Concepto:

1

2024000049069 Amortización de accións de Xestión do Solo de Galicia - Xestur S.A. 4

2024000024957 Cesión Vehículo ANPA Andares 6203BHL 5

Epígrafe:

Acordo de Pleno 
20/12/2024

SEGREGACIÓN E CESIÓN GRATUITA DA SUPERFICIE DE 728,36 
METROS CADRADOS DO PREDIO MATRIZ CON REFERENCIA 
CATASTRAL 15069A076011460000PD QUE ESTA DEPUTACIÓN 
PROVINCIAL POSEE EN BALARÉS-PONTECESO, A FAVOR DO 
CONCELLO DE PONTECESO

 
 
Modificacións de inventario: 

 
Entre a documentación do presente expediente achégase un listado de 98 páxinas 
denominado Reclasificacións 2024 GPA  que recolle as modificacións efectuadas no 
aplicativo durante o ano 2024, e que terán continuidade no exercicio 2025, pero que non 
terían incidencia relevante sobre a situación patrimonial polo que xa non se reflicten na 
presente proposta. 

 
A aplicación das mencionadas altas, baixas e modificacións ao último inventario aprobado 
polo Pleno da Deputación de 28 de xuño do 2024 conforma o novo inventario rectificado e 
que se achega co presente informe. 

 
A súa estrutura é a seguinte: 

 

 
Epígrafes do inventario: 

 
Valor neto contable: 

1 Inmobles 194.323.213,08 € 

2 Dereitos reais 0,00 € 

3 Mobles de carácter histórico-artístico ou 
considerable valor 

2.581.979,09 € 

4 Valores mobiliarios, créditos e dereitos de carácter 
persoal 

68.183.410,11 € + 
469.946,36 € = 

68.653.356,47 € 

5 Vehículos 445.425,78 € 

7 Mobles non comprendidos nos anteriores 
enunciados 

2.011.751,61 € 

8 Bens e dereitos revertibles 15.380.109,35 € 

Con relación ao Epígrafe 1, Inmobles, sinalar que a presente rectificación xa recolle estes 
bens con separación do solo e da construción, o que dende o 1 de xaneiro de 2025 nos 
permite imputar a cada un destes bens as melloras que se produzan segundo afecten á 
parte construida ou a propiedade do solo. Ata esta data, os investimentos efectuados 
sobre estradas recollíanse de xeito agrupado nun único ben por cada exercicio o que 
explica que sigan figurando no listado ata a súa completa amortización. 

 
No Epigrafe 2, Dereitos reais, o aplicativo GPA reflicte a 31 de decembro do 2024 un total 
de catro bens cedidos a favor da Deputación valorados en 469.946,36 €: Dúas oficinas 
recadatorias, Corcubión e Narón, o Pazo de Arenaza e unha escultura. Tratándose de 
dereitos persoais corresponde recollelos no Epígrafe 4 como dereitos de carácter persoal 
e queda pendente a súa corrección no aplicativo GPA ao longo do 2025. 

 
O Epígrafe 3, Mobles de carácter histórico-artístico ou considerable valor, o traballo de 
depuración do aplicativo GPA aínda non rematou polo que se opta por dar continuidade 
ao inventario do pasado exercicio. 

 
No Epígrafe 4, Valores mobiliarios, créditos e dereitos de carácter persoal recóllense os 
Plans de Aforro e Investimento como créditos a longo prazo a favor da Deputación da 
Coruña e reflíctense polo seu valor bruto, obtido directamente dos datos proporcionados 
pola contabilidade financeira. 

 
No Epígrafe 5, Vehículos, causou baixa un furgón usado con matrícula 6203BHL que foi 
entregado á ANPA Andares, polo que xa non procede incorporar este elemento como ben 
inventariable. A relación de vehículos que constan no presente documento obtívose 
directamente do Parque Móbil. 

 
Con relación ao Epígrafe 7 sinalar que aínda non foi posible concluir os traballos de 
depuración e adecuación do inventario do aplicativo GPA á realidade existente, polo que 
se opta por dar continuidade ao inventario aprobado polo Pleno no pasado exercicio coa 
correspondente actualización coas altas, baixas e modificacións que procedan. 

 
O presente documento contén a información resumida do inventario de bens da 
Deputación da Coruña. Na documentación que se achega co presente documento, no 
aplicativo SUBTEL e, sobre todo, no GPA atópase toda a información desenvolvida e os 
antecedentes que serven de soporte. 

 
A aprobación da rectificación do inventario correspóndelle ao Pleno da Deputación da 
Coruña, de conformidade co previsto no artigo 34 do citado Regulamento de Bens. Unha 
vez aprobado remitirase copia á Administración do Estado e á da Xunta de Galicia. 

 
A última rectificación do inventario efectuouse por acordo do Pleno da Deputación 
de 28 de xuño de 2024 referente ao exercicio 2023. En consecuencia a rectificación 
que agora se propón abrangue o período de 1 de xaneiro de 2024 a 31 de decembro 
de 2024, da que se da explicación detallada no presente informe da xefatura de 
sección coa conformidade da xefatura de servizo. 

 
Á Secretaria Xeral correspóndelle propor ao Pleno da Corporación, logo do informe 
da Intervención e o ditame da Comisión Informativa correspondente, a adopción do 
seguinte acordo:  

PRIMEIRO: Aprobar a seguinte rectificación do Inventario da Deputación Provincial da 
Coruña a 31 de decembro de 2024: 

 

Altas no inventario: 

 

Expediente: Concepto: Epígrafe:

RP 7482/2024 Oficinas Provisionais Área Tributaria 4

Convenio 72/2024 Plató Virtual 4

2023000038474 22 Sillas Emilio Romay 7

2023000038474 1 Mesas Emilio Romay 7

2024000011679 30 Sillas Centro Entográfico de Teixe 7

2023000038474 1 Mueble sala Emilio Romay 7

2024000001393 1 Debrozadora Pazo de Mariñán 7

2024000012774 1 ESPECTRODENSITOMETRO DE REIES Rosalía Mera 7

2024000012782 1 Televisión IES Rosalía Mera 7

2024000003766 4 Archivadores Biblioteca Provincial 7

2024000018235 24 Taquillas IES Rosalía Mera 7

PCO.001.2023.00436 1 Recuperador de calor Imprenta provincial 7

2024000022599 1 Taquilla Emilio Romay 7

PCO.001.2024.00612 1 Lavadora Pazo de Mariñán 7

2024000034740 1 Lavaplatos Emilio Romay 7

2024000048266 1 Cilindro eléctrico (maquinaria) IES Rosalía Mera 7

2024000047375 1 Mesa ping pong exterior IES Rosalía Mera 7

2024000048218 1 Porterías futbol sala       IES Rosalía Mera 7

2024000047020 1 Mesa ping pong interior IES Rosalía Mera 7

2024000045094 1 Frigorífico Emilio Romay 7  

 

Baixas no inventario: 

Expediente: Concepto:

1

2024000049069 Amortización de accións de Xestión do Solo de Galicia - Xestur S.A. 4

2024000024957 Cesión Vehículo ANPA Andares 6203BHL 5

Epígrafe:

Acordo de Pleno 
20/12/2024

SEGREGACIÓN E CESIÓN GRATUITA DA SUPERFICIE DE 728,36 
METROS CADRADOS DO PREDIO MATRIZ CON REFERENCIA 
CATASTRAL 15069A076011460000PD QUE ESTA DEPUTACIÓN 
PROVINCIAL POSEE EN BALARÉS-PONTECESO, A FAVOR DO 
CONCELLO DE PONTECESO

 

Incorpórase como anexo ao expediente o Inventario completo de Bens e Dereitos 
da Deputación Provincial da Coruña coa rectificación acordada que será dilixenciado pola 
Secretaría xeral xunto coa certificación do presente acordo. Do mesmo xeito, forma parte 
deste Inventario de Bens toda a documentación contida nos aplicativos SUBTEL e GPA 
que serven de fundamento.  

SEGUNDO: Remitir o presente acordo á Administración Xeral do Estado e á da Xunta de 
Galicia, de conformidade co preceptuado no artigo 278 da Lei 5/1997, do 22 de xullo, de 
Administración Local de Galicia e nos artigos 17 e 31 a 35 do Regulamento de Bens das 

Entidades Locais.  

TERCEIRO: Publicar o presente acordo no Portal de Transparencia da Deputación 
Provincial da Coruña para os efectos de dar cumprimento ao disposto no artigo 8.3 da Lei 
19/2013, do 9 de decembro, de Transparencia, Acceso á Información Pública e Bo 
Goberno. 

Non obstante, as mencionadas autoridades e órganos competentes decidirán o que 
estimen oportuno. 

5.- Aprobación do proxecto modificado do investimento denominado "Reforma do 
espazo de coworking dentro do edificio administrativo do Lagar", do Concello da 
Pobra do Caramiñal incluído na segunda e derradeira fase do Plan provincial de 
cooperación ás obras e servizos de competencia municipal (Plan único de 
concellos) POS+ Adicional 2/2024 co código 2024.2102.0575.0 levantamento da 
condición á que quedou sometido e aprobación definitiva deste investimento  

 
Logo de ver o expediente relativo á aprobación polo Concello da Pobra do Caramiñal do 
proxecto modificado do investimento denominado “Reforma do espazo de coworking 
dentro do edificio administrativo do Lagar”, incluído na segunda e derradeira fase do Plan 
provincial de cooperación ás obras e servizos de competencia municipal (Plan único de 
concellos) POS+ Adicional 2/2024 co código 2024.2102.0575.0, no que se acreditan os 
seguintes:  

 
ANTECEDENTES 
 
Logo de ver o acordo plenario desta deputación do día 22 de novembro de 2024 en 
relación coa Resolución de Presidencia número 51945 do día 13 de decembro de 2024, 
polo que se aproba a segunda e derradeira fase do Plan provincial de cooperación ás 
obras e servizos de competencia municipal (Plan único de concellos) POS+ Adicional 
2/2024 por maior achega provincial 
 
Tendo en conta que a aprobación definitiva dalgúns dos investimentos incluídos neste Plan 
quedou condicionada ao cumprimento das condicións singulares suspensivas que se 
indican no anexo ao acordo plenario provincial de aprobación, entre as que se atopa o 
investimento que a continuación se indica, cuxos datos se reflicten na seguinte táboa: 
 
 

 
CONCELLO 

 
CÓDIGO 

 
DENOMINACIÓN 

ACHEGA 
DEPUTACIÓN 

ACHEGA 
MUNICIPAL TOTAL 

           
CONDICIÓN 
            
PENDENTE 

Pobra do 
Caramiñal 

2024.2102.0575.0 

Reforma do 
espazo de 
coworking dentro 
do edificio 
administrativo do 
Lagar 

48.222,65 0,00 48.222,65 

Supervisión 
favorable do 
proxecto 
corrixido e 
aprobación polo 
concello 

 
Logo de aprobar o Concello da Pobra do Caramiñal un proxecto técnico modificado deste 
investimento, asinado dixitalmente o 7 de novembro de 2024 polo arquitecto Miguel 
Martínez Castro, que xa asinara o primeiro proxecto e cun orzamento de contrata de 
46.128,93 € o que supón unha minoración de 2.093,72 € respecto do proxecto 
inicialmente presentado, coa finalidade de corrixir os erros sinalados polos Servizos de 
Asistencia Técnica a Municipios desta deputación no seu informe desfavorable do día 16 
de outubro de 2024. 
 
Tendo en conta que consta no expediente o informe de supervisión favorable emitido o 
día 12 de decembro de 2024 polo Servizo de Asistencia Técnica a Municipios. 
 
FUNDAMENTOS DE DEREITO 

Bases reguladoras do POS+2024, aprobadas mediante acordo plenario provincial 
adoptado na sesión realizada o día 24 de novembro de 2023 e publicadas no Boletín 
Oficial da Provincia (BOP) número 227, do 28 de novembro de 2023, que tiveron unha 
primeira modificación aprobada mediante acordo plenario do día 22 de decembro de 2023 
e publicadas no Boletín Oficial da Provincia (BOP) número 245, do 27 de decembro de 
2023 para rectificar a base 12.4 do POS+Adicional 1/2024 para gastos sociais 
extraordinarios; e unha segunda modificación, aprobada mediante acordo plenario do día 
31 de maio de 2024 e publicadas no Boletín Oficial da Provincia (BOP) número 108, do 5 
de xuño de 2024, para engadir as bases 13 e 14 para regular o POS+ Adicional 2/2024 e 
3/2024. 
 
De acordo coa normativa vixente, o Pleno da Deputación Provincial da Coruña ACORDA: 
 
1.-Aprobar o proxecto modificado do investimento denominado “Reforma do espazo de 
coworking dentro do edificio administrativo do Lagar”, do Concello da Pobra do 
Caramiñal, incluído na segunda e derradeira fase do Plan provincial de cooperación ás 
obras e servizos de competencia municipal (Plan único de concellos) POS+ Adicional 
2/2024 co código 2024.2102.0575.0 cun orzamento de contrata de 46.128,93 € o que 
supón unha minoración de 2.093,72 € respecto do proxecto inicial. Este proxecto 
modificado conta coa aprobación do órgano competente do concello e máis co informe de 
supervisión favorable emitido o día 12 de decembro de 2024 polo Servizo de Asistencia 
Técnica a Municipios desta deputación, con diminución do orzamento de contrata 
respecto do proxecto inicialmente presentado, sen variación nin do seu obxecto nin da 
súa finalidade, redactado coa finalidade de corrixir os erros sinalados polo Servizo de 
Asistencia Técnica a Municipios desta deputación no seu informe desfavorable do día 16 
de outubro de 2024. 
 
2.- Coa aprobación deste proxecto modificado, considerar cumprida a condición singular 
á que foi sometido este investimento, toda vez que o concello presentou a documentación 
xustificativa do seu cumprimento e, en consecuencia, aprobar definitivamente este 
investimento dentro do Plan. 
 
 

Proxecto modificado con diminución 
Concello da Pobra do Caramiñal 

 
“Reforma do espazo de coworking dentro do edificio 

administrativo do Lagar” 
 

Código 2024.2102.0575.0 

PROXECTO 
INICIAL 

PROXECTO 
MODIFICADO 

DIFERENZA 

Deputación 48.222,65 46.128,93 -2.093,72 

Concello 0,00 0,00 0,00 

Total 48.222,65 46.128,93 -2,093,72 

 
3- Na partida 2025/0430-93396-76201 do vixente orzamento provincial existe crédito 
suficiente para o financiamento da achega provincial a esta obra. 
 
4.- Notificarlle esta Resolución ao Concello da Pobra do Caramiñal para os efectos 
oportunos.  

6.- Aprobación do proxecto modificado do investimento denominado "Mellora de 
pavimentos e servizos na Avenida de Galicia. Fase IV", do Concello das Pontes de 
García Rodríguez, incluído na segunda e derradeira fase do Plan provincial de 
cooperación ás obras e servizos de competencia municipal (Plan único de 
concellos) POS+ Adicional 2/2021, co código 2021.2102.0629.0  

 
Logo de ver o expediente relativo á aprobación do proxecto modificado da obra 
denominada “Mellora de pavimentos e servizos na Avenida de Galicia. Fase IV”, do 
Concello das Pontes de García Rodríguez incluído no Plan provincial de cooperación ás 
obras e servizos de competencia municipal (Plan único de concellos) POS+ Adicional 
2/2021 co código  2021.2102.0629.0, no que se acreditan os seguintes 
 
ANTECEDENTES 
 
Logo de ver o acordo do Pleno desta Deputación do 26 de novembro de 2021, polo que 
se aprobou o Plan provincial de cooperación ás obras e servizos de competencia 
municipal (POS+ Adicional 2/2021), elaborado no marco das súas Bases reguladoras 
aprobadas mediante acordo plenario do 27 de novembro de 2020 e publicadas no Boletín 
Oficial da Provincia (BOP)  número 205 do 1 de decembro de 2020, cuxas Bases 7 e 9 
foron modificadas por acordo plenario do 30 de decembro de 2020 e publicadas no BOP 
número 225 do 31 de decembro de 2020, no que se inclúe, entre outros, este 
investimento do Concello das Pontes de García Rodríguez denominado “Mellora de 
pavimentos e servizos na Avenida de Galicia. Fase IV”, co código  2021.2102.0629.0 
 
Logo de aprobar o Concello das Pontes de García Rodríguez un proxecto técnico 
modificado deste investimento, asinado  o 3 de agosto de 2023, cun incremento do 
orzamento de contrata respecto do proxecto incluído no Plan que é asumido 
integramente polo concello, para actualizar os prezos dos materiais, man de obra e 
maquinaria ao custe actual debido ás circunstancias e o tempo transcorrido dende a súa 
redacción 
 
Logo de ver o certificado emitido pola intervención municipal, no que se fai constar a 
existencia de crédito adecuado e suficiente para o financiamento deste proxecto 
modificado 
 
FUNDAMENTOS DE DEREITO 
 
Logo de ver as Bases reguladoras do POS+ 2021 aprobadas mediante acordo plenario 
provincial do  27 de novembro de 2020 e publicadas no Boletín Oficial da Provincia (BOP) 
número 205 do 1 de decembro de 2020, cuxas Bases 7 e 9 foron modificadas por acordo 
plenario provincial do 30 de decembro de 2020 e publicadas no BOP número 225 do 31 
de decembro de 2020 
 
De acordo coa normativa vixente, o Pleno da Deputación Provincial da Coruña ACORDA: 
 
1.- Aprobar o proxecto modificado do investimento denominado “Mellora de pavimentos e 
servizos na Avenida de Galicia. Fase IV”, do Concello de As Pontes de García Rodríguez, 
incluído na segunda e derradeira fase do Plan provincial de cooperación ás obras e 
servizos de competencia municipal (Plan único de concellos) POS+ Adicional 2/2021, co 

código 2021.2102.0629.0, asinado dixitalmente o 3 de agosto de 2023, que foi aprobado 
polo concello, previos os correspondentes informes técnicos e xurídicos favorables, coa 
finalidade de axustar o proxecto inicial ás necesidades dos prezos actuais da obra dado 
ás circunstancias e ao tempo transcorrido dende a súa redacción inicial e tendo o 
proxecto modificado un incremento do seu orzamento que é asumido integramente polo 
Concello das Pontes de García Rodríguez, tal e como se indica na seguinte táboa: 
 

Proxecto modificado 
Concello das Pontes de García 

Rodríguez 
“Mellora de pavimentos e servizos na 

Avenida de Galicia. Fase IV” 

Código 2021.2102.0629.0 

 
PROXECTO INICIAL 

 

PROXECTO 
MODIFICADO 

DIFERENZA 

Deputación 233.904,23 233.904,23 0,00 

Concello 0,00 43.269,32 43.269,32 

Total 233.904,23 277.173,55 43.269,32 

 
2.- A aprobación definitiva deste proxecto modificado queda condicionada á entrada en 
vigor do Expediente de modificación de créditos 1/2025, que previsiblemente se vai 
aprobar polo Pleno desta corporación na vindeira sesión do 28 de febreiro de 2025, que é 
a mesma sesión na que se vai someter á aprobación este expediente, no que se inclúe 
na aplicación 0430/4592/76201 crédito adecuado e suficiente para o financiamento da 
achega provincial a esta obra. 
 
3.-  Notificarlle este acordo ao Concello das Pontes de García Rodríguez para os efectos 
oportunos. 

7.- Aprobación do proxecto modificado do investimento denominado "Parque 
infantil de Bemantes, Miño", do Concello de Miño incluído na segunda e derradeira 
fase do Plan provincial de cooperación ás obras e servizos de competencia 
municipal (Plan único de concellos) POS+Adicional 2/2024 co código 
2024.2102.0554.0, levantamento da condición á que quedou sometido e aprobación 
definitiva deste investimento  

 
1.- Aprobar o proxecto modificado do investimento denominado “Parque infantil de 
Bemantes, Miño”, do Concello de Miño,  incluído na segunda e derradeira fase do Plan 
provincial de cooperación ás obras e servizos de competencia municipal (Plan único de 
concellos) POS+Adicional 2/2024 co código 2024.2102.0554.0, que foi aprobado de 
forma condicionada á supervisión favorable do proxecto corrixido e a súa aprobación polo 
concello. Este proxecto modificado conta coa aprobación do órgano competente do 
concello e máis co informe de supervisión favorable emitido o día 17 de decembro de 
2024 polo Servizo de Asistencia Técnica a Municipios desta deputación, sen variación nin 
do seu obxecto nin da súa finalidade, e foi redactado para corrixir, por unha parte, as 
deficiencias sinaladas polo Servizo de Asistencia Técnica a Municipios desta deputación 
nos seus informes desfavorables dos días 15 de outubro e 3 de outubro de 2024; e por 
outra, unha serie de erros detectados posteriormente no proxecto inicial, producíndose 
como consecuencia destas correccións unha minoración do seu orzamento de contrata, 
que se aplica a minorar a achega do concello, permanecendo invariable a achega 
provincial aprobada para este investimento. 
 

Concello de Miño 
“Parque infantil de Bemantes, 

Miño” 
2024.2102.0554.0 

PROXECTO 
 INICIAL 

PROXECTO 
MODIFICADO 

 
DIFERENZA 

Deputación 61.124,81 61.124,81 0,00 

Concello 12.000,00 912,08 -11.087,92 

Total 73.124,81 62.036,89 -11.087,92 

 
2.- Coa aprobación deste proxecto modificado, considerar cumprida a condición singular 
á que foi sometido este investimento e, en consecuencia, aprobar definitivamente este 
investimento dentro do Plan. 
 

 
CONCELLO 

 
CÓDIGO 

 
DENOMINACIÓN 

ACHEGA 
DEPUTACIÓN 

ACHEGA 
MUNICIPAL TOTAL 

CONDICIÓN 
CUMPRIDA 

Miño 2024.2102.0554.0 
Parque infantil de 
Bemantes, Miño 

61.124,81 912,08 62.036,89 

Supervisión 
favorable do 
proxecto corrixido 
e aprobación polo 
concello 
 

 
3- Na aplicación orzamentaria 2025 / 0430 / 1716/ 76201 do vixente orzamento provincial 
existe crédito suficiente para o financiamento da achega provincial a esta obra. 
 
4.- Notificarlle este acordo ao Concello de Miño para os efectos oportunos.     

8.- Aprobación da toma de coñecemento da información do período medio de pago 
a provedores (PMP) e da relación detallada das facturas pagadas pola Deputación 
provincial e polo Consorcio Provincial Contraincendios e Salvamento da Coruña, 
correspondente a novembro de 2024.  

PRIMEIRO: Dáse conta dos resultados do período medio de pago a provedores, 
calculado cos criterios do Real decreto 1040/2017, do 22 de decembro, polo que se 
modifica o Real decreto 635/2014, do 25 de xullo, da Deputación Provincial da Coruña e 
do seu ente dependente, Consorcio Provincial Contraincendios e Salvamento da Coruña, 
do mes de novembro de 2024.  

SEGUNDO: Dáse conta, así mesmo, da relación detallada de todas as facturas pagadas 
pola Deputación Provincial da Coruña e polo Consorcio Provincial Contraincendios e 
Salvamento da Coruña, no mes de novembro de 2024.  

TERCEIRO: Dispor que se proceda a publicación na páxina web da Deputación da 
documentación referida nos apartados anteriores, para xeral coñecemento. 

9.- Aprobación da toma de coñecemento da información do período medio de pago 
a provedores (PMP) e da relación detallada das facturas pagadas pola Deputación 
provincial e polo Consorcio Provincial Contraincendios e Salvamento da Coruña, 
correspondente a decembro de 2024.  

PRIMEIRO: Dáse conta dos resultados do período medio de pago a provedores, 
calculado cos criterios do Real decreto 1040/2017, do 22 de decembro, polo que se 
modifica o Real decreto 635/2014, do 25 de xullo, da Deputación Provincial da Coruña e 
do seu ente dependente, Consorcio Provincial Contraincendios e Salvamento da Coruña, 
do mes de decembro de 2024.  

SEGUNDO: Dáse conta, así mesmo, da relación detallada de todas as facturas pagadas 
pola Deputación Provincial da Coruña e polo Consorcio Provincial Contraincendios e 
Salvamento da Coruña, no mes de decembro de 2024.  

TERCEIRO: Dispor que se proceda a publicación na páxina web da Deputación da 
documentación referida nos apartados anteriores, para xeral coñecemento. 

10.- Aprobación da aceptación da delegación de competenecias do Concello de 
Coristanco en materia de recadación da Taxa pola entrada de vehículos.  

1. Aceptar a delegación das competencias acordada polo Concello de Coristanco en 
relación coa seguinte materia: 

Recadación voluntaria e executiva da taxa pola entrada de vehículos a través das 
beirarrúas e reservas da vía pública para aparcamento exclusivo, parada de vehículos e 
carga e descarga de mercadorías, de notificación colectiva por padrón e cuxo cobro se 
realice por trimestres ou períodos superiores. 

2. A delegación entrará en vigor unha vez sexa publicado este acordo no Boletín Oficial 
da Provincia, e o seu exercicio levarase a cabo nos termos establecidos nas Bases para 
a prestación de servizos tributarios aos concellos da provincia, aprobadas ao efecto por 
esta Deputación Provincial. 



 

**RPT-6607974 

 

11.- Dación de conta da resolución de presidencia número 53626/2024, relativa ao 
persoal eventual.  

Dáse conta da resolución de presidencia número 53626/2024 pola que se dispón o 
cesamento de persoal eventual. 

12.- Aprobación da toma de coñecemento da información do período medio de 
pago a provedores (PMP) e da relación detallada das facturas pagadas pola 
Deputación provincial e polo Consorcio Provincial Contraincendios e Salvamento 
da Coruña, correspondente a xaneiro de 2025.  

PRIMEIRO: Dáse conta dos resultados do período medio de pago a provedores, 
calculado cos criterios do Real decreto 1040/2017, do 22 de decembro, polo que se 
modifica o Real decreto 635/2014, do 25 de xullo, da Deputación Provincial da Coruña e 
do seu ente dependente, Consorcio Provincial Contraincendios e Salvamento da Coruña, 
do mes de xaneiro de 2025.  

SEGUNDO: Dáse conta, así mesmo, da relación detallada de todas as facturas pagadas 
pola Deputación Provincial da Coruña e polo Consorcio Provincial Contraincendios e 
Salvamento da Coruña, no mes de xaneiro de 2025.  

TERCEIRO: Dispor que se proceda a publicación na páxina web da Deputación da 
documentación referida nos apartados anteriores, para xeral coñecemento. 

13.- Dación de conta do informe sobre o estado da tramitación das facturas da 
Deputación Provincial e da remisión ao Ministerio de Facenda e Función Pública 
dos informes de Morosidade da Entidade e do seu ente dependente (Consorcio 
Provincial Contraincendios e Salvamento da Coruña) correspondente ao cuarto 
trimestre de 2024.  

PRIMEIRO: Dáse conta do informe sobre o estado da tramitación das facturas da 
Deputación Provincial e da remisión ao Ministerio de Facenda e Función Pública dos 
informes de Morosidade da Entidade e do seu ente dependente (Consorcio Provincial 
Contraincendios e Salvamento da Coruña) correspondente ao cuarto trimestre de 2024, 
en cumprimento do establecido na Lei 15/2010, do 5 de xullo, de modificación da Lei 
3/2004, do 29 de decembro, pola que se establecen medidas de loita contra a 
morosidade nas operacións comerciais. 

SEGUNDO: Dispor que se proceda a publicación na páxina web da Deputación da 
documentación referida no apartado anterior, para xeral coñecemento. 

TERCEIRO: Dispor o envío da devandita documentación aos órganos competentes da 
Comunidade Autónoma. 

14.- Dación de conta do informe do estado de execución dos investimentos 
financeiramente sustentables aprobados nos exercicios 2014 a 2024.  

Dáse conta do informe da Intervención sobre o estado de execución, durante o exercicio 
2024, dos investimentos financeiramente sustentables aprobados nos exercicios 2014, 
2015, 2016, 2017, 2018, 2019 e 2020 para dar cumprimento ao establecido na 
disposición adicional décimo sexta do Real decreto lexislativo 2/2004, do 5 de marzo, 
polo que se aproba o texto refundido da lei reguladora das facendas locais. 

15.- Dación de conta da remisión do Orzamento do exercicio 2025 da Deputación e 
o seu ente dependente á Administración do Estado.  

Dáse conta da remisión do Orzamento do exercicio 2025 da Deputación e do seu ente 
dependente (Consorcio provincial contraincendios e salvamento da Coruña) á 
Administración do Estado, en cumprimento do disposto na Orde HAP/2082/2014, do 7 de 
novembro, polo que se modifica a Orde HAP/2105/2012, do 1 de outubro, pola que se 
desenvolven as obrigas de subministración de información previstas na Lei orgánica 
2/2012, do 27 de abril, de estabilidade orzamentaria e sustentabilidade financeira. 

16.- Dación de conta do expediente de modificación de créditos 1/2025 de 
incorporación de remanentes, de aprobación pola Presidencia.  

Dáse conta do contido do expediente de modificación de créditos de incorporación de 
remanentes número 1, aprobado por resolución da Presidencia número 4.007 do 31 de 
xaneiro. 

17.- Dación de conta da liquidación do orzamento da Deputación Provincial do 
exercicio 2024.  

1. Dáse conta da aprobación da liquidación do orzamento do exercicio 2024. 

2. Dáse conta da remisión de copia da liquidación á Comunidade Autónoma en 
cumprimento co establecido no apartado 5 do artigo 193 do Texto refundido da lei 
reguladora das facendas locais. 

3. Dáse conta da remisión da información prevista na Orde EHA/468/2007, do 22 de 
febreiro, pola que se establecen as condicións xerais e o procedemento para a 
presentación telemática da liquidación dos orzamentos das entidades locais e da 
información adicional requirida para a aplicación efectiva do principio de transparencia no 
ámbito de estabilidade orzamentaria, e na Orde HAP/2082/2014, do 7 de novembro, pola 
que se modifica a Orde HAP/2105/2012, do 1 de outubro, pola que se desenvolven as 
obrigacións de subministración de información previstas na Lei orgánica 2/2012, do 27 de 
abril, de estabilidade orzamentaria e sustentabilidade financeira. 

18.- Aprobación inicial do expediente de modificación de créditos 1/2025 de 
aprobación polo Pleno.  

1.- Aprobar inicialmente o expediente de modificación de crédito núm. 1/2025 de 
competencia do Pleno que se tramita dentro do vixente orzamento xeral por un importe 
120.384.727,70 euros e que ofrece o seguinte resumo: 

 A NECESIDADES E FONTES DE FINANCIAMENTO 

A.1) Aumentos (necesidades de 
financiamento): 

A.2) Baixas (fontes de financiamento): 

CE. Créditos extraordinarios:  4.775.335,90 Remanente de Tesourería: 120.384.727,70 

SC. Suplementos de crédito: 115.609.391,80   

Total aumentos: 120.384.727,70 Total financiamento: 120.384.727,70 

B) RESUMOS POR CAPÍTULOS DE GASTOS E INGRESOS 

B.1 Resumo por capítulos do Estado de 
Gastos 

 
B.2 Resumen por capítulos do Estado de 
Ingresos 

Capítulo Altas Baixas  Capítulo Altas 

1.Gastos de persoal 1.052.420,91 0,00  1.Impostos directos 0,00 

2.Gastos correntes 6.929.148,57 0,00  2.Impostos indirectos 0,00 

3.Gastos financeiros 0,00 0,00  3.Taxas e outros ingresos 0,00 

4.Trans. Correntes 17.873.114,80 0,00  4.Transferencias correntes 0,00 

5.Fondo continx. y o. i. 0,00 0,00  5.Ingresos patrimoniaies 0,00 

6.Investimentos reais 14.314.208,30 0,00  6.Enaxenación investimentos reaies 0,00 

7.Trans. de capital 80.215.835,12 0,00  7.Transferencias de capital 0,00 

8.Activos financeiros 0.00 0,00  8.Act. Finan. (Reman. Tesourería) 120.384.727,70 

9.Pasivos financeiros 0,00 0,00  9.Pasivos financeiros 0,00 

TOTAL 120.384.727,70 0,00   120.384.727,70 

2.- Dispor a exposición ao público polo prazo de quince (15) días hábiles, mediante a 
publicación do oportuno anuncio no Boletín Oficial da Provincia para os efectos de 
reclamacións, segundo o establecido no artigo 38 en relación cos artigos 20 e 22 do 
citado RD 500/90. 

Se transcorrido o dito prazo non se formulasen reclamacións, o expediente considerarase 
aprobado definitivamente sen necesidade de adoptar un novo acordo. No caso de que se 
presentaran reclamacións, o pleno disporá do prazo dun mes para resolvelas. 

3.- O resumo por capítulos do devandito expediente publicarase no Boletín Oficial da 
Provincia como requisito previo para a súa entrada en vigor, segundo o establecido no 
artigo 20.5 do citado Real decreto 500/90, do 20 de abril e os artigos 169 e 177 do Texto 
refundido da lei reguladora das facendas locais, aprobado polo Real decreto lexislativo 
2/2004 do 5 de marzo. 

Do expediente definitivamente aprobado remitirase copia á Consellería de Economía e 
Facenda da Xunta de Galicia e á Delegación do Ministerio de Facenda, en cumprimento 
do disposto nos artigos 20.4 e 38.2 do Real decreto 500/1990, do 20 de abril e os artigos 
169.4 e 177.2 do Texto refundido da lei reguladora das facendas locais aprobado polo 
Real decreto lexislativo 2/2004 do 5 de marzo.  

4- Reiterar o compromiso provincial de orientar a xestión orzamentaria no marco das 
normas de estabilidade orzamentaria e sustentabilidade financeira. 

5.- Se as obrigacións efectivamente recoñecidas ao finalizar o exercicio 2025 exceden do 
límite establecido na regra de gasto deberán levarse a cabo as actuacións descritas nos 
artigos 21 a 23 da Lei orgánica de estabilidade orzamentaria e sustentabilidade 
financeira, nos prazos, condicións e polo procedemento establecido neles. Coidamos que 
tendo en conta a resposta do Ministerio de Facenda a unha consulta sobre un posible 
incumprimento desta regra posta de manifesto nunha avaliación trimestral e o sinalado na 
páxina 1 do manual da aplicación PEFEL2 para a elaboración e remisión do plan 
económico financeiro publicada por ese Ministerio en febreiro de 2017, non haberá que 
adoptar medidas correctoras xa que o incumprimento ven explicado pola utilización do 
remanente de tesourería para financiar as incorporacións de remanentes de crédito e 
outras modificacións orzamentarias que non teñen carácter estrutural nin se teñen que 
reproducir no futuro. 

6.- Informar periodicamente ao Pleno sobre a execución orzamentaria dos ingresos e 
gastos previstos e formular, cando proceda, as propostas correspondentes que aseguren 
en todo momento o cumprimento das normas de estabilidade orzamentaria e 
sustentabilidade financeira, á vista dos informes preceptivos previstos na normativa 
vixente. 

19.- Dación de conta do Plan Orzamentario a medio prazo 2026-2028.  

Dáse conta do contido do Plan Orzamentario a medio prazo 2026-2028 de aprobación 
pola Presidencia. 

20.- Dación de conta da resolución de presidencia número 4234/2025, relativa ao 
persoal eventual.  

Dáse conta da resolución de presidencia número 4234/2025, do 31 de xaneiro de 2025, 
pola que se nomea e cesa persoal eventual. 

21.- Aprobación da formalización dun convenio administrativo de colaboración co 
concello de Ferrol, para a encomenda de xestión da realización do proxecto de 
acondicionamento das Baterías de Costa de Ferrolterra: Batería de Monte Ventoso.  

Vistos os informes e demais antecedentes sobre a proposta de formalización dun 
convenio administrativo de colaboración co Concello de FERROL, para regular a 
encomenda de xestión a favor da Deputación Provincial da Coruña, para a realización do 
proxecto de acondicionamento das baterías de costa de Ferrolterra: Batería de 
Monte Ventoso, proponse á Comisión de Industria, Emprego, Política Demográfica e 
Medio Ambiente a toma en consideración do seguinte acordo: 

1. Aprobar a formalización dun convenio administrativo de colaboración co Concello de 
FERROL, para regular a encomenda de xestión a favor da Deputación Provincial da 
Coruña, para a realización do proxecto de acondicionamento das baterías de costa de 
Ferrolterra: Batería de Monte Ventoso, segundo se indica: 

 

TIPO DE COSTE IMPORTE 

Redacción do proxecto 25.500,00 € 

Execución do proxecto construtivo 400.000,00 € 

Control de seguridade e saúde da obra 3.280,00 € 

Control de calidade da obra 4.000,00 € 

TOTAIS 432.780,00 € 

 

2. Condicionar a contratación e execución do proxecto e das obras obxecto da 
encomenda á efectiva disposición dos fondos necesarios para o seu financiamento. 

3. Aprobar o texto do convenio que se transcribe e facultar ao Presidente da Corporación 
para a súa formalización e execución: 

CONVENIO DE COLABORACIÓN ENTRE A DEPUTACIÓN PROVINCIAL DA CORUÑA 
E O CONCELLO DE FERROL PARA LEVAR A CABO O PROXECTO DE 
ACONDICIONAMENTO DAS BATERÍAS DE COSTA DE FERROLTERRA: BATERÍA DE 
MONTE VENTOSO 

 

A Coruña, ….... de …………….……... do 2025 

 

REUNIDOS  

 

D. .............................................., en representación da deputación provincial da Coruña  

 

D. ............................................, en representación do concello de Ferrol  

Actuando no exercicio dos seus respectivos cargos e na representación que ostentan, e 
recoñecéndose reciprocamente capacidade para obrigarse nos termos deste documento  
 

EXPOÑEN 
 
1. Dentro do amplo conxunto do patrimonio histórico militar da provincia da Coruña 
destacan os elementos de arquitectura defensiva costeira como parte fundamental do 
legado monumental herdado e da maioría das paisaxes culturais da provincia. Esta 
arquitectura constitúe unha das expresións máis claras e intelixibles da historia, ligada de 
forma moi directa a acontecementos transcendentes e a persoas e colectividades que 
xogaron papeis relevantes ao longo dos tempos. 
 
A presenza desta arquitectura defensiva costeira en lugares estratéxicos, tanto en 
poboacións como no medio natural, provocou a súa integración como elementos 
singulares na paisaxe natural e urbana. Con todo, a perda da función orixinal da 
arquitectura defensiva ou fortificada, favoreceu a súa destrución ou deterioración, de 
maneira que a situación xeral de moitos destes monumentos alcanza un estado próximo 
á ruína. 
 
Debido á súa gran extensión e complexidade, este significativo conxunto de bens de 
interese cultural foi pouco atendido e a preocupante magnitude da súa degradación 
actual require a adopción de medidas adecuadas, tanto técnicas, como administrativas e 
económicas para a súa protección e conservación. 
 
2. Nestes últimos anos, a deputación da Coruña dedicou numerosos esforzos e recursos 
para dar a coñecer o patrimonio militar costeiro que, desde hai séculos, serviu para a 
defensa da nosa costa. E tamén iniciou a súa posta en valor e a difusión dos seus 
aspectos históricos, estratéxicos, paisaxísticos, ambientais, turísticos etc., como a edición 
de dous guías nas que se describe de forma exhaustiva o desenvolvemento defensivo do 
bordo litoral coruñés desde tempos remotos; ou a organización en Ferrol, en febreiro de 
2023, do simposio internacional “Apuntando ao mar”, realizado co obxectivo de estudar 
desde diferentes ángulos as posibilidades para a posta en valor das baterías costeiras e 
outro patrimonio militar situado no litoral da provincia da Coruña. 
 
3. Considerando que a actuación da deputación da Coruña está reforzada polo 
desenvolvemento do proxecto “Centro histórico de Ferrol e Patrimonio militar da Costa 
Ártabra”, financiado polo Plan de Sostenibilidade Turística en Destino, aprobado no 
marco do Plan de Recuperación, Transformación e Resiliencia (PRTR). 
 
4. As baterías de costa da contorna de Ferrolterra teñen un gran potencial para recuperar 
e poñer en valor a historia e o patrimonio cultural, militar e natural que indubidablemente 
atesouran. Estes espazos poden servir de exemplo para resaltar valores ambientais e de 
arqueoloxía industrial, e poden converterse, unha vez acondicionados, en lugares aos 
que a cidadanía poida acudir para o seu esparexemento, deporte, lecer, ou gozar dun 
saudable contacto coa natureza. 
 
5. A batería de Monte Ventoso, cuxa titularidade corresponde ao concello de Ferrol en  
virtude de convenio asinado co Ministerio de Defensa, require dunha ampla intervención 
dirixida a  recuperar espazos degradados, protexer instalacións, colocar sinalizacións e 
facilitar o acceso da cidadanía interesada na súa visita. Ademais, esta actuación pode 
servir de motor dinamizador dunha economía e dun desenvolvemento turístico sostible 
nun territorio excepcional, con abruptos cantís, rías e praias únicas na península ibérica 

En consecuencia, considerando a confluencia dos intereses das partes comparecentes, 
faise preciso artellar as bases para a óptima coordinación e así regular a colaboración 
entre ambas as dúas administracións. Para o fin mencionado, formalízase o presente 
convenio entre a deputación da Coruña e o concello de Ferrol con suxeición as seguintes  
CLÁUSULAS: 
 
 PRIMEIRA. OBXECTO  
O obxecto do presente convenio é regular a encomenda de xestión por parte do concello 
de Ferrol a favor da deputación da Coruña para a actuación referida á “Revalorización da 
batería de Monte Ventoso en Ferrol”, a realizar en 2 fases: 

─ Fase 1ª: Redacción do proxecto de actuación. 
─ Fase 2ª: Realización das obras contidas no proxecto. 

 
SEGUNDA. ORZAMENTO E PRAZO DE EXECUCIÓN  
1. O orzamento de execución das accións recollidas neste convenio estímase nuns 
CATROCENTROS VEINTICINCO MIL CINCOCENTOS EUROS (425.500,00 €) IVE 
incluído, e que corresponden as seguintes accións: 
 

 Redacción do proxecto e dirección de obra: 25.500,00 €, IVE incluído 

 Realización das obras contidas no proxecto: 400.000,00 €, IVE incluído 
 
Engadiranse a este importe os custos derivados específicamente da execución da obra, 
asumidos directamente pola deputación da Coruña, que se indican a continuación, 
calculados sobre o orzamento de execución material inicialmente previsto:  

 Contrato de seguridade e saúde (0,82 %): 3.280,00 € 

 Contrato de control de calidade (1,00 %): 4.000,00 €  
 
2. O prazo de execución dos traballos é de seis (6) meses para a contratación e 
redacción do proxecto de obra, e de doce (12) meses para a contratación e realización 
das obras. 
 
TERCEIRA. FINANCIAMENTO  
O custo total da actuación recollida na cláusula primeira será asumido pola deputación da 
Coruña. 
O detalle dos custos da execución da intervención indicada é o siguiente: 
 

TIPO DE COSTE IMPORTE 

Redacción do proxecto 25.500,00 € 

Execución do proxecto construtivo 400.000,00 € 

Control de seguridade e saúde da obra 3.280,00 € 

Control de calidade da obra 4.000,00 € 

TOTAIS 432.780,00 € 

 
Os custos de redacción do proxecto e de execución da obra, estimados inicialmente en 
425.500,00 €, imputaranse á aplicación orzamentaria provincial 0520/4596/650. En canto 
aos gastos derivados da seguridade e saúde e control de calidade, estimados 
inicialmente en 7.280,00 €, imputaranse aos contratos vixentes na deputación da Coruña 
para as ditas prestacións. 

CUARTA. COMPROMISOS DO CONCELLO DE FERROL  
En virtude da sinatura do presente convenio o concello de Ferrol comprométese a: 
1. Encomendar expresamente á deputación da Coruña a realización da actuación 

“Revaloración da batería de Monte Ventoso no concello de Ferrol”. 
2. Aprobar o proxecto de actuación que lle remita a deputación da Coruña. 
3. Como trámite previo á licitación das obras pola deputación da Coruña, presentar 

unha certificación xustificativa da efectiva dispoñibilidade do terreo de actuación, libre 
de cargas e gravames e co réxime urbanístico axeitado, para a execución das obras 
as que se refiren as actuacións que se describan no proxecto “Revalorización da 
batería de Monte Ventoso”. Así mesmo, asumirá a realización das xestións 
pertinentes ante os organismos que corresponda, para a obtención dos permisos, 
licencias e autorizacións regulamentarias, cando estas fosen necesarias, correndo 
cos custos que se xeren.  

4. Facilitar a realización das obras correspondentes ao proxecto “Revalorización da 
batería de Monte Ventoso”. 

5. Comunicar á deputación da Coruña calquera circunstancia que poida incidir no 
desenvolvemento do proxecto. 

6. Unha vez realizadas as obras pola deputación da Coruña e coa asistencia do persoal 
designado polo concello de Ferrol, procederase a formalizar a acta de entrega á 
entidade municipal da obra realizada, asumindo ésta a súa explotación, mantemento 
e conservación como titular destas, ou se fose o caso por parte dos entes titulares 
afectados no ámbito territorial do concello de Ferrol. 

7. Dar publicidade desta actuación da deputación da Coruña en colaboración co 
concello de Ferrol. 

 
 QUINTA. COMPROMISOS DA DEPUTACIÓN PROVINCIAL DA CORUÑA  
En virtude da sinatura do presente convenio a deputación da Coruña, recibida a 
encomenda de xestión á que se refire a cláusula anterior, comprométese a:  
1. Contratar a redacción do proxecto “Revalorización da batería de Monte Ventoso”.  
2. Aprobar o proxecto construtivo, unha vez comprobado o cumprimento de todas as 

esixencias legais que fosen requiridas para a súa execución, e levar a cabo as 
actuacións de contratación, execución e dirección das obras descritas no proxecto e 
formalizar os actos de recepción das mesmas.  

3. Comunicar ao concello de Ferrol a data e hora para o acto de recepción das obras 
pola deputación da Coruña, ao cal deberá asistir o representante designado polo 
concello de Ferrol, xunto co técnico competente que determine. Unha vez 
formalizada a recepción, procederase a continuación a facer a acta de entrega das 
obras realizadas ao Concello de Ferrol, ou se fora o caso a aqueles entes titulares 
afectados no ámbito territorial municipal, sen prexuízo das responsabilidades que 
correspondan ao contratista derivadas do contrato de obra.  

4. Comunicar ao concello de Ferrol calquera circunstancia que poida incidir no 
desenvolvemento do proxecto. 

5. Dar publicidade nesta actuación provincial da colaboración do concello de Ferrol. 
 
SEXTA. COMISIÓN DE SEGUIMENTO  
1. Constituirase unha comisión de seguimiento formada por un representante do concello 
de Ferrol e outro representante da deputación provincial da Coruña. As súas funcións, 
entre outras, serán as seguintes:  
1. Impulsar, avaliar e vixiar o cumprimento do presente convenio naqueles aspectos 
técnicos obxecto deste, propoñendo as actuacións que se consideren precisas. 
2. Interpretar, nos casos de dúbida, o contido do presente convenio. Resolver as 

posibles controversias que puideran xurdir na aplicación do convenio. 
 2. Esta comisión reunirase as veces que se estimen oportunas para o cumprimento do 
presente convenio. En todo caso, a solución das incidencias estará condicionada polas 
limitacións orzamentarias indicadas na cláusula terceira.  
 
SÉTIMA. NATUREZA E RÉXIME XURÍDICO DO CONVENIO  
Este convenio ten natureza administrativa e será de aplicación o Decreto 246/92, do 30 
de xullo, polo que se regulan as condicións de execución das obras públicas en réxime 
de cooperación coas corporacións locais e outros entres de dereito público, rexendo na 
súa interpretación e desenvolvemento o ordenamento xurídíco administrativo, en especial 
a Lei 40/2015, do 1 de outubro, de Réxime xurídico do sector público con expresa 
submisión das partes á xurisdición contencioso-administrativa.  
O desenvolvemento dos compromisos, obrigas e demais actuacións contidas no presente 
convenio rexeranse polo establecido nas cláusulas do mesmo.  
 
OITAVA. INTERPRETACIÓN E INCUMPRIMENTOS  
1. No caso de controversias xurdidas durante a execución do presente convenio, ou 
dúbidas que se presenten na súa interpretación, que non puidesen ser resoltas pola 
comisión de seguimento, serán decididas polo Presidente da deputación da Coruña, 
poñendo así fin á vía administrativa.  
2. Serán causas de extinción deste convenio:  
1. O non cumprimento do seu obxecto. 
2. A inviabilidade na realización das actuacións descritas neste convenio, por causas 
non imputables ás partes.  
3. O incumprimento de carácter total ou parcial de calquera das cláusulas do 
presente convenio. Entenderase por incumprimento parcial aquel que implica en maior ou 
menor grao a non consecución dos fins propios do convenio ou que impidan de xeito 
directo ou indirecto as actuacións previstas no mesmo.  
4. Denuncia por causas de interese público ou a instancia de calquera das partes. 
3. Cada unha das situacións descritas no apartado anterior, por sí soa, será causa 
suficiente de rescisión do presente convenio.  
 
NOVENA. PUBLICIDADE  
O convenio de Encomenda de Xestión será obxecto de publicidade de conformidade co 
disposto na Lei 19/2013 de 9 de decembro, de transparencia, acceso a información 
pública e bo Goberno, e no artigo 11.3 b) da Lei 40/2015 de 1 de outubro, de Réxime 
xurídico do sector público. Neste senso, as partes prestan expresamente o seu 
consentimento para que se lle de ao presente convenio a publicidade esixida.  
 
DÉCIMA. VIXENCIA DO CONVENIO  
Este convenio producirá efecto a partir da súa sinatura. A súa vixencia manterase ata a 
entrega das obras ou no que, por motivos debidamente xustificados, poidan acordar as 
administracións afectadas. Inicialmente establécese un prazo de vixencia de 18 meses. A 
ampliación dos prazos realizarase previa a correspondente solicitude a través da 
Comisión de Seguimento citada na cláusula sexta. 
 
O presente convenio obriga ao cumprimento do expresamente pactado, someténdose as 
partes ao acordado en todas as estipulacións.  
 
Así o outorga no lugar e data do encabezamento, subscribindo o presente convenio por 
duplicado exemplar. 

Pola Deputación Provincial da Coruña 
Asdo.: 
 
 

Polo Concello de Ferrol 
Asdo.: 
 

 A Secretaria Xeral 
Asdo.: 

22.- Aprobación dos proxectos de obras de conservación de Vías Provinciais. Plan 
de Acondicionamento - Conservación de Vías Provinciais 2025  

1.- Aprobar o relación dos PROXECTOS DE OBRAS DE CONSERVACIÓN EN VÍAS 
PROVINCIAIS. PLAN DE ACONDICIONAMENTO-CONSERVACIÓN DE VÍAS 
PROVINCIAIS 2025 cun orzamento total de 11.383.203,33 € que se imputará á aplicación 
orzamentaria 0410/4531/61900, integrado polos proxectos que se detallan: 

 

 CÓDIGO OBRA GRUPO DENOMINACIÓN 
IMPORTE 

IVE INCLUÍDO 

 2025.1100.0001.0 Grupo 1A Ortigueira 259.037,66 € 

 2025.1100.0002.0 Grupo 1B Cariño 195.487,32 € 

 2025.1100.0003.0 Grupo 2 Mañón, As Pontes 189.058,87 € 

 2025.1100.0004.0 Grupo 3 Cedeira, Cerdido, Valdoviño 331.122,89 € 

 2025.1100.0005.0 Grupo 4 Ferrol, Narón 643.011,13 € 

 2025.1100.0006.0 Grupo 5 Moeche, San Sadurniño, As Somozas 193.470,05 € 

 2025.1100.0007.0 Grupo 6 Ares, Fene, Mugardos, Neda 328.824,81 € 

 2025.1100.0008.0 Grupo 7 Cabañas, Miño, Paderne, Pontedeume 214.111,88 € 

 2025.1100.0009.0 Grupo 8 As Pontes, Irixoa, Monfero, Vilarmaior 337.291,84 € 

 2025.1100.0010.0 Grupo 9 Oleiros, Sada 449.512,71 € 

 2025.1100.0011.0 Grupo 10 Cambre, Bergondo, Betanzos 449.744,56 € 

 2025.1100.0012.0 Grupo 11 Abegondo, Carral, Oza-Cesuras 449.279,47 € 

 2025.1100.0013.0 Grupo 12 Aranga, Betanzos, Coirós Curtis, Oza-Cesuras 487.571,61 € 

 2025.1100.0014.0 Grupo 13A Frades, Ordes, Oroso, O Pino 342.392,84 € 

 2025.1100.0015.0 Grupo 13B Boimorto, Mesía, Vilasantar 300.188,88 € 

 2025.1100.0016.0 Grupo 14 Melide, Santiso, Sobrado, Toques 449.322,50 € 

 2025.1100.0017.0 Grupo 15 Arzúa, Boqueixón, O Pino, Touro 351.512,13 € 

2025.1100.0018.0 Grupo 16 Arteixo, A Coruña, Culleredo 449.079,12 €  

2025.1100.0019.0 Grupo 17 Carballo, Cerceda, Laracha 449.599,43 €  

2025.1100.0020.0 Grupo 18 Cabana, Malpica, Ponteceso 367.316,41 €  

2025.1100.0021.0 Grupo 19 Camariñas, Laxe, Muxía, Vimianzo 196.768,19 €  

2025.1100.0022.0 Grupo 20 Cee, Corcubión, Dumbría, Mazaricos 207.599,18 €  

2025.1100.0023.0 Grupo 21 Ames, A Baña, Negreira, Val do Dubra 337.233,53 €  

2025.1100.0024.0 Grupo 22 Ordes, Santiago, Tordoia, Trazo, Val do Dubra 375.333,08 €  

2025.1100.0025.0 Grupo 23 Mazaricos, Muros, Outes 444.319,78 €  

2025.1100.0026.0 Grupo 24 Boiro, Lousame, Noia 341.047,85 €  

2025.1100.0027.0 Grupo 25 Brión, Dodro, Padrón, Rois 330.481,86 €  

2025.1100.0028.0 Grupo 26 Ames, Santiago, Teo, Vedra 330.525,27 €  

2025.1100.0029.0 Grupo 27 Boiro, Rianxo 297.574,63 €  

2025.1100.0030.0 Grupo 28 A Pobra, Porto do Son, Ribeira 465.125,60 €  

2025.1100.0031.0 Grupo 34 DP 1914 Carballo a Portomouro 260.072,39 €  

2025.1100.0032.0 Grupo 35 Coristanco, Santa Comba, Zas 341.777,31 €  

2025.1100.0033.0 Grupo 36 DP 3404 de Serra de Outes a Dumbría 218.408,55 €  

TOTAL 11.383.203,33 €  

2.- Expoñer ao público os Proxectos mediante anuncio a inserir no Boletín Oficial da 
Provincia nun prazo de dez días a efectos de reclamacións, transcorrido o cal sen que 
estas producísense, consideraranse definitivamente aprobados.  

3.- Remitir o expediente para coñecemento e informe da Xunta de Galicia e da Comisión 
Galega de Cooperación Local para os efectos da coordinación establecidos nos artigos 
112 e concordantes da Lei 5/1997, do 22 de xullo, de Administración Local de Galicia, 
podéndose proseguir as actuacións unha vez que transcorra o prazo de dez días sen que 
se emita ningún informe. 

Moción PP sobre as obrigas de rexistro documental e información das persoas 
físicas que exerzan hospedaxe  

España recibiu o pasado ano 2023 máis de 85 millóns de turistas internacionais, o cal 
representou un 18,7% máis sobre o exercicio turístico de 2022 e un 1,9% por encima do 
ano prepandemia 2019. Segundo as últimas cifras publicadas por parte do INE, nos 10 
primeiros meses de 2024 o número de turistas que visitaron España aumentou un 10,8%, 
rozando os 82,9 millóns de visitantes estranxeiros, prevéndose para o conxunto do ano 
2024 unha cifra final de chegadas de ao redor de 95 millóns de visitantes estranxeiros 
cara ao noso país. Ao propio tempo, durante os 10 primeiros meses de 2024, o gasto total 
dos turistas internacionais aumentou un 16,8% sobre 2023 e alcanzou os 110.984 millóns 
de euros e as últimas estimacións calculan unha facturación superior aos 200.000 millóns 
de euros para o peche do ano turístico 2024, que podería elevar a achega da actividade 
turística ao PIB español en máis dun 13% directo máis o 8% indirecto, verdadeiro fito na 
serie histórica no suposto de confirmarse tales previsións. 

Doutro lado, o sector turístico no noso país dá emprego a ao redor de 3 millóns de 
persoas só en postos de traballo directos vinculados ás diferentes ramas turísticas. A 
partir de datos publicados por Turespaña, o emprego turístico do terceiro trimestre de 
2024 superou por primeira vez os 3 millóns de ocupados no sector (exactamente 
3.019.064), o que supuxo un 2,3% respecto ao mesmo período de 2023. 

Neste escenario e partindo dos indicadores anteriores, non cabe a menor dúbida de que 
unha vez deixados atrás os efectos da pandemia, España volveu a confirmarse como 
unha superpotencia turística mundial, o segundo país máis visitado de todo o mundo, por 
detrás de Francia (100 millóns). Neste sentido, para o ano 2040 os analistas anticipan 
que España sería o país receptor con maior número de turistas do mundo con 110 millóns 
de visitas, superando a Francia (105 millóns) e por diante tamén de Estados Unidos (100 
millóns). 

No medio desta conxuntura e sobre a base da destacada e insubstituíble participación e 
importancia da actividade turística dentro do modelo produtivo español e do mercado 
laboral, ante os serios riscos de poñer en perigo a favorable evolución do turismo hai que 
sinalar que o Pleno do Congreso dos Deputados aprobou o pasado mércores 23 de 
outubro na súa práctica totalidade unha Proposición non de Lei a iniciativa do Grupo 
Popular Provincial, solicitando igualmente o apoio doutras formacións políticas, relativa á 
revisión e readecuación da normativa derivada do Real Decreto 933/2021, de 26 de 
outubro, polo que se establecen as obrigacións de rexistro documental e información das 
persoas físicas ou xurídicas que exercen actividades de hospedaxe e aluguer de 
vehículos a motor, mediante un proceso de diálogo e consenso previo co sector turístico 
español, instando entre outras medidas ao Goberno presidido por Pedro Sánchez a 
prolongar a suspensión da aplicación do mencionado Real Decreto, ata tanto en canto 
articulásese algún mecanismo cos operadores afectados que servise para redefinir e 
acordar o alcance das obrigacións impostas unilateralmente aos empresarios turísticos 
por parte do Executivo central socialista. 

Esta Moción foi ratificada polo Senado no Pleno celebrado o pasado 20 de novembro, 
aprobaba tamén a proposta do Grupo Parlamentario Popular, instando o Goberno a 
prolongar a suspensión da aplicación deste Real Decreto para elaborar un novo 
desenvolvemento normativo consensuado cos actores afectados polo mesmo, e á 
adopción de diversas medidas para mellorar a capacidade competitiva do sector turístico. 

A pesar do rexeitamento tanto do Congreso dos Deputados como do Senado, o Goberno 
de Pedro Sánchez ignorou por completo ambos os pronunciamentos, descartando nin 
sequera considerar un novo período de prórroga para a entrada en vigor desta complexa 
e inasumible normativa (incluíndo a recompilación e o reporte de información de máis de 
30 datos para reservas de aloxamento e ao redor de 60 para as correspondentes a 
alugueiro de vehículos), que lastra de cheo a operativa diaria de miles e miles de 
pequenas empresas da cadea de valor turística, poñendo en risco con iso o 
funcionamento dos fluxos turísticos, á vez que xerando serios interrogantes de índole 
xurídica en materia de protección de dereitos e privacidade de turistas e usuarios, tanto 
de carácter doméstico como internacionais. 

Cabe lembrar a este respecto que por última vez o pasado venres 4 de outubro o 
Ministerio do Interior que dirixe o seu titular Fernando Grande-Marlaska sostiña unha 
reunión de traballo improductiva con representantes dos suxeitos obrigados, resultado da 
mesma non se lograron avances nin arrincaron compromisos desde o Goberno á hora de 
clarificar por fin as condicións de aplicación dunha normativa que desde a súa mesma 
aprobación no ano 2021 leva suscitando controversia social, unido a un enorme malestar 
entre os gremios profesionais afectados que non deixaron de expresar ao longo de todo 
este período a súa profunda inquietude e preocupación, considerando para empezar a 
imposibilidade operativa en termos da súa implantación práctica e contando desde un 
inicio co imprescindible apoio e soporte de organizacións tan representativas como a 
Confederación Española de Organizacións Empresariais (CEOE) ou a Mesa do Turismo.  

A este respecto, hai que traer a colación aquí que o primeiro día de aplicación obrigatoria 
da nova normativa o pasado 2 de decembro, tal como viñan advertindo desde hai tempo 
os nosos profesionais turísticos dos diferentes subsectores, a plataforma dixital 
SES.Hospedaxes habilitada por parte do Ministerio do Interior continuaba presentando 
múltiples deficiencias técnicas sen emendar, entorpecendo aínda máis a realidade 
operativa diaria dos negocios turísticos dos nosos destinos e acrecentando por tanto a 
incerteza empresarial. 

Neste punto, conviría deixar constancia da posición mantida polos máximos responsables 
da Política Turística do Estado co Ministro Jordi Hereu e a Secretaria de Estado de 
Turismo á cabeza, que non souberon facer prevalecer ou directamente desentendéronse 
dunha problemática de enorme calado e repercusións sobre os intereses da segunda 
potencia turística mundial, que a partir de agora sitúase en clara desvantaxe competitiva 
fronte a outras potencias receptoras de turistas e lastrando por conseguinte a conta de 
resultados dun tecido produtivo turístico de moi reducida estrutura e medios. 

Así as cousas e a partir da data sinalada anteriormente, de maneira unánime tanto a 
Confederación Española de Hoteis e Aloxamentos Turísticos (CEHAT), como a 
Confederación Española de Axencias de Viaxes (CEAV), ACAVE (Asociación Corporativa 
de Axencias de Viaxes Especializadas), UNAV (Unión Empresarial de Axencias de 
Viaxes) e FETAVE (Federación Empresarial de Asociacións Territoriais de Axencias de 
Viaxes Españolas) ou igualmente a Federación Nacional Empresarial de Alugueiro de 
Vehículos con e sen condutor (FENEVAL) continuaron alertando e facendo chamamentos 
á opinión pública, constatados os seus intentos infrutuosos á hora de atraer un mínimo 
nivel de compresión ou racionalidade por parte do Goberno de España, que co máximo 
responsable de Interior á fronte, Grande-Marlaska persistiu no seu firme propósito de non 
atender nin estudar minimamente as reiteradas formulacións dun sector turístico que lle 
veu demandando activar unha nova moratoria que resultase proveitosa para clarificar un 
novo escenario de traballo imposible de asumir desde o punto de vista operativo, xa sen 
entrar a valorar os riscos en materia de incumprimentos de normativas comunitarias que 

xera a aplicación do Real Decreto 933/2021, tal como atópase configurado a día de hoxe. 

Por última vez, o pasado 26 de novembro a patronal hostaleira emitía un último 
comunicado anunciando a interposición de accións legais ante a entrada en vigor do Real 
Decreto sobre o novo Rexistro de Viaxeiros e a falta de respostas do Goberno, motivado 
polo impacto negativo que esta normativa supoñerá para o sector hostaleiro e os propios 
viaxeiros, sen deixar de denunciar que o Executivo de Pedro Sánchez ignorou totalmente 
todas as peticións de diálogo e aclaración, tanto de CEHAT como de diversas asociacións 
turísticas internacionais (HOTREC, ECTAA etc.)/ etc.), as cales apoiaron desde un inicio 
nas súas reivindicacións ás organizacións sectoriais españolas por entender que "esta 
regulación non ten precedentes noutros países da Unión Europea", dirixíndose por escrito 
ao Executivo español de maneira reiterada sen obter respostas. De feito, con motivo da 
entrada en vigor da normativa, as reaccións de diversos medios de comunicación 
internacionais do noso primeiro mercado emisor de turistas e de gasto (18,3% do total) 
cun desembolso acumulado superior aos 20.300 millóns de euros nos dez primeiros 
meses de 2024, -Reino Unido-, non se fixeron esperar facéndose eco, espertando un 
enorme rexeitamento e chamando mesmo á súa obstrución, danando como resultado a 
imaxe e percepción da marca turística España. 

Tamén a patronal de alugueiro de vehículos FENEVAL, no marco da súa convención 
anual celebrada a finais de outubro pasado confirmaba a imposibilidade da maioría de 
pemes para facer fronte á entrada en vigor do Real Decreto 933/2021, "ao non atoparse o 
suficientemente desenvolvidas a nivel administrativo e tecnolóxico para cumprir coas 
esixencias" e cualificando así mesmo de "dispendio económico" o investimento 
tecnolóxico e económico que este proceso requiría. 

Do mesmo xeito, a Confederación Española de Axencias de Viaxes (CEAV) deu a 
coñecer o pasado 2 de decembro unha carta aberta enviada aos Ministros de Interior e 
Industria e Turismo respectivamente, coincidindo coa data de entrada en vigor do Real 
Decreto de referencia, na cal expoñen que "O fin do período transitorio para a aplicación 
do disposto no RD 933/2021 enfronta ao sector das axencias de viaxes a unha situación 
nunca antes vivida; quedou demostrado, por parte do Goberno do que forman parte, un 
flagrante descoñecemento e un manifesto desinterese por palialo", deixando así mesmo 
constancia na misiva do "grave prexuízo que a obrigación vai supoñer para un sector, o 
das axencias de viaxes e operadores turísticos, composto na súa maioría por pemes e 
micropemes, moitas delas sen capacidade de adaptación tecnolóxica e que tampouco 
poden asumir o alto custo operativo e administrativo que tería o cumprimento da norma".  

En termos parecidos, FETAVE, ACAVe e UNAV continuaron denunciando ao longo deste 
último mes "a falta de resposta do Goberno de Sánchez que desatende o mandato da 
maioría do Congreso dos Deputados", e manifestan que "a posta en marcha do Real 
Decreto en cuestión supoñerá unha vulneración da protección de datos persoais e que a 
Orde Ministerial pendente non o corrixirá." 

Neste punto, cabe lembrar aquí que o artigo 25 relativo ás obrigacións de rexistro 
documental da Lei Orgánica 4/2015, do 30 de marzo, de protección da seguridade 
cidadá, da cal emana este Real Decreto, non menciona nin ás axencias de viaxes nin aos 
operadores turísticos como posibles suxeitos obrigados á comunicación e rexistro de 
datos en favor da seguridade cidadá. Tamén as organizacións representativas sectoriais 
das axencias de viaxes deron a coñecer publicamente ao longo das últimas datas a súa 
predisposición para emprender accións legais, tras elevar xa este asunto tanto ao estudo 
da Comisión Europea onde se acha un expediente aberto, como á Axencia Española de 
Protección de Datos, que aínda non se pronunciaron.  

Por todo iso, dado en primeiro lugar o profundo descoñecemento do funcionamento da 
actividade turística por parte dos autores responsables do contido e alcance do Real 
Decreto 933/2021, así como engadido ao anterior, a falta de atención, flexibilidade e 
racionalidade demostradas polo Goberno encabezado por Pedro Sánchez para co 
primeiro sector produtivo contribuínte ao PIB español, considerando ademais os graves 
riscos en que se podería estar a incorrer en materia de colisión con normativas de 
protección de datos persoais de carácter extremadamente sensible, o Grupo Popular 
Provincial da Deputación da Coruña presenta a seguinte  

PROPOSTA DE ACORDOS 

PRIMEIRO.- A Corporación da Deputación da Coruña insta o Goberno de España á 
adopción das seguintes medidas: 

1. Derrogar o Real Decreto 933/2021, do 26 de outubro, polo que se establecen as 
obrigacións de rexistro documental e información das persoas físicas ou xurídicas que 
exercen actividades de hospedaxe e alugueiro de vehículos de motor, tendo en conta do 
impacto extremadamente negativo que a súa implementación ocasiona á realidade 
operativa e funcional das empresas turísticas, así como en materia de afectación aos 
dereitos fundamentais de viaxeiros e consumidores nacionais e internacionais 
relacionados coa vulneración de normativas nacionais e europeas de protección de datos 
e privacidade, procedendo urxentemente a establecer unha canle de interlocución fluído e 
construtivo cos nosos operadores hostaleiros, de axencias de viaxes e de alugueiro de 
vehículos afectados. 

2. Tras alcanzar unha solución consensuada e satisfactoria cos operadores afectados, 
ditar as normas precisas de desenvolvemento sobre as obrigacións de rexistro 
documental e información das persoas físicas ou xurídicas que exercen actividades de 
hospedaxe e alugueiro de vehículos de motor, facilitando en todo caso a aplicación dun 
marco proporcionado e equilibrado de obrigacións, ao propio tempo que achegando 
plenas garantías de seguridade xurídica a todos os actores da cadea de valor turística 
obrigados ao seu cumprimento. 

3. Descartar absolutamente en diante calquera medida ou acción gobernamental lesiva, 
xeradora de duplicidades ou de carácter ineficiente ou tamén de inviable aplicación como 
no presente caso, que poida danar a actividade turística e atentar contra a intimidade e 
seguridade de turistas e clientes, traducíndose a continuación na práctica nunha perda 
das cotas de competitividade turística mundial dos nosos destinos, así como 
desembocando nunha situación de indefensión para operadores turísticos, viaxeiros 
internacionais e consumidores domésticos. 

SEGUNDO.- Dar traslado destes acordos a Presidencia do Goberno, ao Ministerio de 
Interior, ao Ministerio de Industria e Turismo e ao Ministerio de Política Territorial e 
Memoria Democrática, aos Portavoces dos Grupos Políticos no Parlamento de Galicia e 
no Parlamento español, así como a Presidencia da FEGAMP e da FEMP. 

 


